Myfrdod y Mis  
“Gwyn eu byd y rhai a synhwyrant yr anghyffredin yn y cyffredin canys hwy a welsant rhyfeddodau Duw”

Yn ddiweddar mae Gofal Dydd Capel y Waen wedi bod yn rhan o brosiect Celf yr Eisteddfod a wedi paratoi gwaith crefft anhygoel yn seiliedig ar rhan o;r Gwynfydau Modern a hefyd yn seiliedig ar planhigion llesol. Atgoffodd Cefyn Burgess pawb fod llawer o’r planhigion llesol hyn yn cael eu cyfri yn ddiwerth gan eu bod mor gyffredin ac yn wir fel chwyn; ond fod na werth mawr iddynt ond ini edrych ymhellach... Gweld yr anghyffredin yn y cyffredin. 

Mae yn bwysig ein bod ni fel Cristnogion hefyd yn edrych ymhellach na’r arwynebol yn ein bywydau ein hunain ac yn ein hymddygiad gyda phobl eraill.  Mewn byd ble mae llawer iawn o fobl yn credu nad oes gwerth i’w bywydau ac nad ydynt yn cyfri dim i neb, mae ganddom fel Chapeli ac Eglwysi ddyletswydd i agor ein drysau a’n calonau gan ddangos iddynt ein bod ni yn eu caru a fod Duw yn eu caru hefyd.  Hawdd meddwl   o fyw yn yr ardal hon ac yng nghanol harddwch Dyffryn Clwyd  fod popeth o’n cwmpas yn iawn ond yn drist iawn nid yw hyn yn wir. Mae unigrwydd, diffyg hyder, diffyg gwaith, salwch corfforol a salwch meddwl a galar yn effeithio sawl un a nifer yn teimlo nad ydynt yn gallu rhannu eu gofidiau ag eraill. Fel Capel mae ganddom cyfleusterau , er nad ydynt o bell ffordd yn fawr nag yn foethus ond cyfleusterau a all ac a ddylid eu defnyddio er budd pawb o’n cymuned er sicrhau iddynt deimlo fod lle a chroeso iddynt tu fewn i’r muriau. I nifer fawr o fobl , does ganddynt ddim syniad beth sydd y tu ol i ddrws  Capel  -ni ddylem golli unryw gyfle i wasanaethu eraill.  
Capel  – Yn ddiweddar bu ini groesawu  Dr Dafydd Iwan  atom  a chael oedfa fendithiol iawn dan ei ofal – diolch I Dafydd am ei gefnogaeth ini fel Capel. Llongyfarchwyd y Capel am yr erthygl ar waith y Capel a ymdangosodd yn rhifyn Gorffenaf – Awst o’r Goleuad.  Yn ystod yr oedfa cofiwyd mewn gweddi am Mrs Menna Owen Cartref Hen Ddeondy, Mr Gwynfor Lightbown Fachwen, Mr Meirion Jones Rhewl, Mr Stan Roberts , Mrs Awen Humphreys , Sioned ,  Mrs Gwyneth Wynne ,  Mrs Eluned Lloyd a Mrs Betty Lloyd Roberts o Gofal Dydd. Cofiwyd hefyd am Mrs Olwen Davies  yn gwella wedi llawdriniaeth  ac am Mr Emyr George sydd wedi syrthio a torri ei fraich  - cofiwn am y bobl hyn I gyd.  
Gofal Dydd   - Chawsom trip a chinio allan diwedd mis Gorffenaf I’r ganolfan grefftau yn Ruthin. Er ei fod yn boeth iawn aethpwyd am dro amgylch y ganolfan a chawsom ginio bendigedig yn Café R. Llawer o ddiolch I staff Café R am edrych ar ein hol mor dda ac I Dafydd Lloyd Jones am wneud y trefniadau I gyd. Cofiwyd am Mrs  Ceinwen Jones a Mrs Alice Morris  - y ddwy yn yr ysbyty a methu bod gyda ni 
 

Cyngerdd Capel y Waen gyda Cor Meibion DInbych, Meinir Llwyd a Gwenan Gibbard  – Rydym yn ddiolchgar iawn I Gor Meibion Dinbych sydd yn dod I roi cyngerdd yn y Capel ar Tachwedd 1af 2013 – rydym yn ddiolchgar iawn hefyd i’r telynoresau  Meinir Llwyd a Gwenan Gibbard fydd yn westieion arbennig ar y noson.  Ni fydd ticedi ar werth ar gyfer y cyngerdd ond yn ystod y cyngerdd bydd offrwm yn cael eu dderbyn er budd Hosbis St Cyndeyrn ar Gofal Dydd 
Cofio Emlyn Jones  - Wedi gwaeledd byr a sydyn  bu farw Emlyn Jones Rhedyn Coch  Rhuallt  yn 70 oed. Chafodd ei fagu ym Mhant Ifan a’I deulu gyda gwreiddiau dwfn yn yr ardal hon drost genedlaethau . Ffermwr oedd Emlyn Jones wrth ei alwedigaeth ond ffermwr reit anarferol gan fod ganddo drwydded Peilot awyren ac yn berchen awyren fach ac roedd tan ei salwch yn hedfan draw I Iwerddon a’r Alban. Roedd y tyrfa enfawr a ddaeth I’r angladd yn yr Amlosgfa ym Mae Colwyn yn arwydd o annwyldeb a phoblogrwydd Emlyn ymhlith eu gyd blwyfolion. Anfonwn ein cofion at  ei briod Mrs Jane Jones ac at Marian ac Eddie Black ei chwaer a brawd yng nghyfraith yn eu hiraeth.
Stampiau  - Mae St Cyndeyrn wedi codi miloedd o werthu stampiau  I gasglwyr. Does dim angen torri o amgylch y stampiau—jyst gadael digon o amlen o’u cwmpas. Plis dewch a’ch stampiau I’r Capel  - rydym wedi rhoi  2 kilogram o stampiau I’r Hosbis ond  mae angen rhagor !

